
СҮБЕЛІ СӨЗ

• Алғыс алған арымас,
   Қарғыс алған жарымас.
 

• Алтын алма, алғыс ал:
    Алтын деген – жер сыйы,
    Алғыс деген – ел сыйы.

• Алғыс алған жігіттің 
    аты бәйгеден келеді.

2-бет 

Айтпақшы, осы үлкен жол-
дың 812 шақырымы біздің Қы-
зылордаға тиесілі. Соның ішінде 
151 шақырымы біз сапармен кел-
ген Қармақшы ауданы шекара-
сына жатады. Енді қараңыз, осы 
151 шақырымда 13 жол бойы 
қызмет көрсету кешені (Оазис, 
Маргарита, Ата мұра, Ақсарай, 
Нұр, Рай, Керуен, т.б.) орнала-
сыпты. Бұл жөнінен аймаққа 
қарасты өзге аудандар арасында 
Қармақшының озық екенін айта 
кеткен жөн. Расы сол. 

Аудандық кәсіпкерлік, өнер-
кәсіп және туризм бөлімінің 
басшысы Еркебұлан Әбдікеров
тің айтуынша, аталған нысандар 
жол үстіндегі талай жеңіл және 

ауыр жүк көліктеріне, авто-
бус пен ондағы жүргіншілерге 
тұрақты қызмет көрсетуде. Әрі 
бұлар бірбірімен бәсеке. Ал 
бәсеке болған жерде сапа да ар-
татыны бесенеден белгілі. Қай 
кешеннің қызмет көрсетуі алда 
болса жолаушы да сонда аялдай-
ды.

– Былтыр ғана жеке кәсіпкер 
Маргарита Теннің «Маргарита» 
және «Байқоңыр және К» ЖШС 
тарапынан «Керуен» кешенін 
іске қостық. Бұған қоса «Оазис» 
кешенінен қонақ үй, «Ақсарай» 
кешені маңынан сауда орталығы, 
«Петро Ритейл» ЖШС қара-
сты «ҚазақОйл» жанармай құю 
станциясы жұмысын бастады. 

Сондайақ қосымша  «Гелиос» 
жанармай бекетінің құрылысы 
басталып кетті. Биыл аудан ау-
мағынан тағы да екі кешеннің 
құрылысы жүргізіледі. Тағы 
айта кетер жаңалық, жол бо
йынан үш санитарлықгигиена-
лық торап салу үшін аудан кәсіп-
керлері ынталы болып отыр. Бұл 
жоба бойынша құжаттар рәсім-
деліп жатыр, – дейді Еркебұлан 
Әбдікеров.

Жеке кәсіпкерлер салған сер-

вистік кешенде жоқ дегенде 10 
адам жұмыс істейді. Әрі олар 
Қармақшы ауданының жергілікті 
тұрғындары. Жұмыс көзін ашқан 
бизнес өкілдері ауыр жүк көлік-
терінен бастап жүргіншілерге 
дейін қажеттіліктің бәрін өтеуде. 
Мысалы, май құю және көлік 
жөндеу һәм жуу бекеттері, қо-
салқы автобөлшектерді сату, ас-
хана, қонақ үй, дүкен, дәретхана, 
монша, автотұрақ, т.с.с. Осының 
барлығы әр кешенде бар. 

– Біз әу баста бұрынғы 
 «СамараШымкент» көне жо-
лында асхана ретінде ашылған-
быз. Кейін біртіндеп кәсібімізді 
ұлғайтып, 2015 жылы жаңадан 
салынған жолдың бойынан 
«Оазис» кешенін тұрғыздық.  
Кешегі Жаңа жыл мерекесінің 
алдында кешен жанынан жылы 
гараж және қонақүйді іске қос
тық. Автодүкен, асхана, жанар-
май бекеті бұрыннан бар. Аудан 
тұрғындарынан 20 адамды жұ-
мысқа алдым, – дейді кәсіпкер 
Гүлшат Бер тілеуова.

Жалпы Қармақшы тұсын-
дағы кешендерге халықаралық 

бағыттағы жүк таситын ауыр 
көліктер жиі аялдайды. Бұл 
аудандық қазына қоржынына 
көлкөсір болмаса да, барынша 
пайда түсіріп отыр. Сондай ішкі 
туризм бойынша былтыр аудан-
да орналасқан «Қорқыт ата» 
мемориалды кешеніне 15 мыңға 
жуық турист келген. Бұған 
қосымша өткен жылы «Қар-
мақшыДемеу Трейвл» турис тік 
агенттігі құрылып, Түркістан, 
Шымкент, Алматы маңындағы 
көрікті жерлерге қысқа мерзімді 
турлар ұйымдас тырылып келеді.

Қармақшы ауданы

Керуен жолдағы кешендер
Журналистік сапарға үнемі осы жолмен шығамыз. 

Өйткені, аймақтағы жеті аудан осы автобан бойында 
орналасқан. «Батыс Еуропа-Батыс Қытай» автомобиль 
жолы аймақ халқы үшін өте тиімді болғанын несіне 
жасырамыз?! Бұрынғы ескі жол көлікті де, адамды да 
шаршатқанын әлі ұмыта қоймадық.

Ержан ҚОЖАСОВ,
«Сыр бойы»Sb

Қадірлі сырбойылықтар!
 
Бүгін – Алғыс айту күні!
Бұл күннің мағынасы  

бөлек демей, бірбірімізге шы
найы құрметімізді көрсетіп, 
риза шылығымызды білдірудің 
маңызы зор.

Ел басына түскен сындар-
лы сәттерде, өңірімізде орын 

алған күрделі жағдайларда бір 
жағадан бас, бір жеңнен қол 
шығарып, ауызбіршіліктің үл-
кен үлгісін көрсеткен, аймағы-
мыздың өсіпөркендеуіне ла
йықты үлес қосып жүрген Сыр 
елінің барша азаматтарына 
рия сыз алғысымды айтамын!

Туған елімізді, жерімізді 
түлету жолындағы еселі ең-
бектеріңізге толайым табыс, 

зор  денсаулық, шаңырақта-
рыңызға шаттық, бақбереке, 
амандық тілеймін!

Аспанымыз ашық, еліміз 
бейбіт, Тәуелсіздігіміз тұғыр-
лы  болсын!

Құрметпен
Гүлшара 

ӘБДІҚАЛЫҚОВА,
облыс әкімі

1 НАУРЫЗ –АЛҒЫС АЙТУ КҮНІ

Алғыс айту күні баяғыда 15
16шы ғасырларда басталып-
тымыс. 1789 жылы Джордж 
Вашингтон алғыс айту күнін 
«Ұлттық мереке» деп жария
лапты. Дереккөздер осылай 
дейді.

Бізге олардың қай күнді 
алғыс айтудың меншігіне беріп 
жүргені аса маңызды да емес. 
Алғыс айтудың адамға берер 
асыл қазынасы қасиетті Құран-
да анық көрсетілген. Сол сөз-
дерден «Алғыс айту Алланың 
ризашылығымен қауыштыра-
ды»,  «Алғыс айту – иманның 
белгісі» деген тәмсілдер тарай-
ды. Қазақ оны «Алғыспен ер 
көгерер» деп түйсігіңнің үсті-
нен дөп түсіреді. «Алтын алма, 
алғыс ал» дүниеауилықтан 
 тыя ды.

Адам алғысты сұрап алмай-
ды. Алғыс – біреу дің біреуге жа-
саған әрекетіне, жақсылығына 
қарай ықылас білдіру. Алғыс
ты қалай айту керек, сыймен 
бере ме, сөзбен жеткізе ме, жоқ, 
жүрегіне жасырып кете ме, әр-
кімнің өзі біледі. Оның ережесі 
жоқ. Осыны білетін қазақ рах-
метің қайда  демейді. 

Баяғыда, Қызылорда ас тана 
болып тұрған кездері екен. «Ба-
зарға өзіміз сыймай жатқанда 
қазақтар түйе жетектеп келеді» 
деп өзбектер айтпақшы, бір 
ауыл қазағы қалаға түйе жетек-
теп келеді. Көшеде бәліш сатып 
тұрған татар қатынның қасына 
тоқтайды. Ол бәлішін мақтап, 
екіүшеуін қағазға салып бе-
реді. Ауыл адамы бәлішті асап 
алып, бетін сипап кетпекке 
ыңғайланады. Сатушы оның 
етегіне жармасады:

– Ақшасын төле! –  дейді.
– Ақшаң не, құдайы күл-

шені сата ма, менде ақша жоқ, 
– дейді түйелі қазақ. Татар қа-
тын милиция шақырады. Базар 
маңы ушу боп жатқанда оларға 
 еуропаша киінген, қолына порт-

фель ұстаған бір қазақ жақын 
келіп:

– Сізге қанша қарыз еді? – 
дейді.

– Жиырма сом.
– Міне, алыңыз.
Ауыл адамының ақшасын 

қалтасынан төлеген қазақ одан 
тағы да жейсің бе деп сұрай-
ды. Ол татар әйелдің алдынан 
тағы да төртбес бәліш алып, 
бұрылып кете береді. Бірі рах-
мет демейді, екіншісі рахметің 
қайда демейді.

Сонда әлгі сатушы: «О, тоба, 
өзін ұлымын дейтін ағылшын 
да, орыс та «рахметің қайда?» 
деген болар еді. Ал, қазақтар 
бірбіріне жасаған жақсылығын 
сатпайды. Не деген ұлы ха-
лық!..», – деп ойланып қалып-
ты.

Бізді жоқтан бар етіп, күл-
лі игілігімізді жаратқан Алла 
Тағаланың өзі шексіз құдірет-
тілігіне алғыс сұрамайды. 
«Мені естеріңе алыңдар, мен 
сендерді есіме аламын», – дей-
ді. Міне, қазақтың кеңдік қалы-
бы қайда жатыр.

Алғыс айту күні Қазақстан-
да неге белгілі бір күнге бел-
гіленген?

Өткен ғасырдың отызыншы 
жылдарындағы ашар шылық 
пен одан берідегі сталиндік 
қуғынсүргін қазақ жеріне жүз 
мыңдаған өзге ұлт өкілдерінің 
босқындап келуіне себеп болды. 
Қазақ халқы өзінің мейрімділік, 
құдайы қонақты төріне шығара-
тын меймангершілік әдебімен 
келімсектерді лашықтарына 
кір гізіп, жарты нанын бөліп 
берді. Рахметін сұраған жоқ.

Бұл халықтар қазаққа мәң-
гі қарыздар екенін әрдайым 
есіне алып, алғыс айтумен ке-
леді. Осыны халықтық сипатқа 
айналдыру біздің көпұлтты 
еліміздің татулығы мен бе-
рекесін, беріктігін бекемдей 
түсетіні анық.

Алғыс айту күні. Бұл жалпы, алғыс белгілі бір күні 
ғана айтылсын дегендік емес. Алғыс айтудың адамның 
жанына шуақ, көңіліне қуат сыйлайтын сипатын еске 
салу.

Дүйсенбек АЯШҰЛЫ,
«Сыр бойы»Sb

Сипаты мол 
сиқырлы сөз

ПРЕЗИДЕНТ

«Қазақстанның Украина
дағы ел шісі Дархан Кәле-
таев Мемлекет бас шысы 
ҚасымЖомарт Тоқаевқа аза

мат тарымызды елге жеткізу 
үшін қа былданған шаралар 
жөнінде есеп берді.

Жалпы Мемлекет басшысы 

Сыртқы істер министрлігінің, 
елшіліктер қызметкерлерінің 
және Қазақстанның Украи-
на мен Польшадағы құрметті 

кон сулдарының түрлі қиын-
дықтарға қарамай, атқарып 
жатқан жұмыстарын оң баға-
лайды.

Қазіргі уақытта ҚР Үкіметі 
Катовице (Польша) – Аты
рауАлматы бағыты бойын-
ша репатриациялық рейстерді 
 ұйымдастыру мәселесін пы-

сықтады. Қазақстан азамат-
тарын елге жеткізетін бірінші 
рейс бүгінге жоспарланған. 

Азаматтарымызды Украина-
дан алып келуге қатысты мәсе-
ле Президент ҚасымЖомарт 
Тоқаевтың жеке бақылауында» 
делінген жазбада.

– Қызылорда облысы бо
йынша магистральдық және 
шаруашылықаралық ка   нал
дарды механикалық та  залау 
жүр гізілуде. 67 қосымша 
сорғы сатып алу жос пар
лануда. Сон дайақ суар  малы 
суды ұтымды бөлу және 
су бөлу бойынша шаралар 
қабылданатын болады. Бұ-
дан басқа, өткен жылдың 
тәжірибесі бойынша суару 
кезектілігі және коллектор-
лықдренаждық суларды 
қай та пайдалану қолданыл-
мақ. Қалыптасқан жағдай-
ды ескеріп, әкімдікке күріш 
егісін қысқарту ұсынылды, 
– деді ол министрліктің алқа 
мәжілісінде. 

Вицеминистр Түркістан 
облысы бойынша Мақтарал 
және Жетісай аудандарын-
дағы «Достық» каналының 
егіс алқаптарында күріш 
егіс терін жою ұсынылғанын 
айтты.

– Сондайақ, магистраль-
ды және шаруашылықара-
лық каналдар тазартылуда. 
Коллекторлықдренаждық 
суларды қайта пайдалану 
үшін қосымша сорғыларды 
сатып алу жұмыстары жүр-
гізілуде. Сырдария өзенінің 
ағы сын  ескерсек,  «Көк са
райға» судың жетпеу қаупі 
жоғары. Осыған байланыс
ты Түркістан облысының 

әкімдігіне контрреттегіш 
 ау  ма ғындағы жерлерде егіс
тік ті екпеу ұсынылды, – деді 
С.Қожаниязов.

Вицеминистрдің айт
уын ша, жаңа Су кодексімен 
жұмыс басталып, шет ел-
дердің су ресурстарын басқа-
ру саласындағы су заңнама-
сы мен тәжірибесіне талдау 
жүргізілді. Ашық НҚА пор-
талында және министрліктің 
интернетсайтында орналас
тырылған реттеу саясаты-
ның консультативтік құжаты 
әзірленіп, Әділет министрлі-
гімен келісілген. 

Оның айтуынша, жаңа Су 
кодексінің және ілеспе заң 
жобасының тұжырымдама-
сы әзірленіп, сарапшылар-
мен, ғылыми ұйымдармен 
консультациялар өткізілді. 
Кодекстің жаңа редакция-
сының тұжырымдамасы жо-
басын талқылау бойынша 
дөңгелек үстел ұйымдасты-
рылды.

– Су кодексінің жалпы 
бөлімінің жобасы әзірленді. 
Ерекше бөлімі және ілеспе 
заң жобасы бойынша жұмыс 
жүргізілуде. Аталған мерзім-
де жаңа Су кодексінің жо-
басы Президент Әкімшілігі 
мен Парламент Мәжілісіне 
енгізілетін болады, – деді 
С.Қожаниязов.

Жағдай жіті қадағалауда
«Президент Қасым-Жомарт Тоқаев Қазақстан азаматтарын Украинадан эвакуациялауға 

қатысты жағдайды жіті қадағалап отыр». Бұл туралы Президенттің Баспасөз хатшысы 
Берік Уәли Facebook-тегі парақшасында жазды. 

Облыс әкімінің құттықтауы

Күріш алқаптарын 
қысқарту 
ұсынылды

Қызылорда мен Түркістан облыстарына күріш 
алқаптарын қысқарту ұсынылды. Бұл туралы ҚР 
Экология, геология және табиғи ресурстар вице-
министрі Серік Қожаниязов айтты.

Ескі үрдісті де 
ескермей 
болмайды
немесе жастарды 
ауылға тұрақтандырудың көзі қайсы?

Бүгінде ауылдағы жастардың жұмыспен 
қамтылуы көңіл көншітерлік емес. Мектеп бітірген-
нен кейін жоғары оқуға түскені қалаға кетеді. Қалға-
ны ауылда қалып қоюға мәжбүр. Екі қолға бір кәсіп 
таппай құр босқа сенделіп жүргені аз емес. Бұл мәсе-
лені қалай шешуге болады? Көп жылдан бері күрделі 
проблемаға айналған өзекті тақырыпқа байланысты 
нақты шешім қабылдау қажет екені көрініп тұр.

2-бет 

1 наурыз – Алғыс айту күні – ең алдымен елімізде тыныштық пен үндестік, өзара 
сенімділік пен барлық қазақстандықтарға деген құрметтің орнығуына негіз болған айтулы 
күн. Қазақстан жеріне қоныс аударған түрлі этнос өкілдерінің құтты қонысына айналған 
қасиетті қазақ жері мен қонақжай қазақ халқына деген шынайы достық қарым-қатынасты 
қалыптастырудың маңызын арттыру, жастарға ұғындыру мақсатында облыстық «Рухани 
жаңғыру» орталығы  «Қазақстан халқына мың алғыс!» атты дөңгелек үстел өткізді. Оған 
Қорқыт ата атындағы университет оқытушылары, ҮЕҰ, облыстық этномәдени бірлестік 
және жастар ұйымының жетекшілері, «Харекет» қайырымдылық қорының еріктілері, БАҚ 
өкілдері қатысты.

СЕНІМ СӘУЛЕСІ

Айсәуле ҚАРАПАЕВА,
«Сыр бойы»Sb

Осы жасы жиырма бестер 
шамасындағы мүгедек жан-
ды көрген сайын жүрек қан 
жылайды. Мекеменің көше 
беттегі темір қоршауларын 
ұстап, әрлі-берлі сүйретіліп 
жүреді. Сондағысы қос 
аяғының кемістігі оңалып, 
жүріс-тұрысым түзеле ме 
деген үміт болса керек. 
Таңертеңнен қас қарайғанға 
дейінгі оның бұл тірлігіне 
қарап, адам бойындағы тағдыр-
тауқыметіне қарсы тұра ала-
тын күш таба білген сенім мен 
табандылықтың мықтылығына 
таңғалмай тұра алмайсыз.

Тағы бір арбаға таңылған мүгедек 
жан орталық көшелерде жүруді дағ
дыға айналдырған. Оның да жасы 
отыздарға таяп қалған. Төрт қабырғаға 
телміргенше таза ауа жұтып, қозғала 

берсем жаныма шипа болар деген ойы 
барау сірә?!

Иә, мүмкіндігі шектеулі жандарға 
тиісті көмек керекақ. Бұл жөнінде 
Президент Қ.Тоқаев аз айтып жүрген 
жоқ. Жоғарыдағыдай жан дар ға жан
жақты жағдай жасау, әр да йым қам
қорлық пен қолдау көрсету маңызды 
міндеттер екенін сан мәрте мірдің 
оғындай сөздерімен санаға жеткізді. 
Алайда, тұрақты көзқарас, шынайы 
ықылас, нақты нәтиже әзірге бай
қалмайды. 

Әлгіндегідей жас жігіттерге, өзге 
де мүгедек кісілерге орталықтан 
жат тығу залын ашып берсе деген ел 
тілегі ұзақ жылдардан бері ескерусіз 
келеді. Кентте мүгедектерді оңалту 
орталығын ашуға талпыныс болған. 
Бірақ, ол көп ұзамай жабылып қалды. 
Осы орталықтағы тренажерлік құрал
жабдықтар, медициналық құрыл ғы
лардың қайда кеткенін ешкім білмейді. 
Аудан орталығындағы кейбір кәсіп

кер лердің, сондайақ жабылып қалған 
мекемелердің ғимараттары пайдала
нусыз бос тұр. Соларды жалға алып, 
пайдалануға болмас па еді? Сол кезде 
жоғарыдағыдай мүгедек жандар жат
тығулар жасап, көше кезіп кетпес еді. 

Бір кездері аудандық мүгедектер 
қоғамы некенсаяқ болса да мәдени
көпшілік ісшаралар өткізетін. Шах
мат, дойбы, би льярд, басқа да жа рыс
тар ұйым дас ты ратын. Мұндайдың өзі 
панде мияның алдындағы жылдарда
ақ мақұрым қалды. Қазір аудан бой
ынша 1200дей мүгедек есеп те тұрса, 
солардың тағ дырына алаңдай тын тірі 
жан кө рінбейді. Себебі, Тереңөзек 
кенті ғана емес, бүкіл Сырдария ау
даны бо йынша мүгедектер қоғамын 
аудандық Ауған соғысы ардагерлері, 
Чернобыль апатын жоюшылар, Се
мей полигонынан зардап шеккен
дер қоғамының төрағасына жүктей 
салған.  «Біреудің шаруасына бөтен 
біреулер өлең айтып қарайды» де

ген осындайда айтылса керек. Шын
туайттап келгенде, бұл қо ғамын 
мүгедек жандардың қамын ой лайтын, 
жағдайын жүрекпен сезі нетін адам
дар басқаруы керек қой. 

Аудан орталығынан шалғай орна
ласқан Айдарлы, Жетікөл, Аманкелді, 
Бесарық, Қоғалыкөл ауылдарындағы 
мүгедек жандар бүгінде Тереңөзекке 
жете алмай қиналып жүр. Себебі, бір 
кездері тендер арқылы жеңіп алынған 
«Инватаксилер» қазір өзгелердің қо
лына өтіп кеткен. Сырқатына ем ізде
гендер де, қажетті құжаттарын ала 
алмай, зар қақсап қалғандар да енді 
ауданмен қарымқаты настарын үзіп, 
делсал күй кешуде. Бұл көкейтесті 
де өзекті мәселе жыл сайын аудан 
мен кент әкімдеріне айтылып та жүр. 
Бірақ, әзірге көңіл бө лінбей, назар ау
дарылмай отыр.  

Әрине, мүмкіндігі шектеулі мүге
дек жандарға мүлдем қамқорлық 
көрсетілмейді деу қисынсыз. Аудан

дық халықты әлеуметтік қорғау және 
еңбекпен қамту мекемесі тарапынан 
тиісті ісшаралар атқарылуда. Мыса
лы жыл сайын облыстағы мүге дек
терді оңалту орталығына барып екі 
айдай мерзімге ем алып, демалып 
жүр ген дер аз емес. Сондайақ, арнайы 
жол дамамен республика көлеміндегі 
ши пажайларға барып, демалып әрі ем 
алып жатқандар баршылық. Қажетті 
дәрідәрмектерін, азықтүліктерін те 
гін немесе жартылай бағамен алып, 
жанына шипа тапқандар да бар. 
Қа білетқарымына орай жұмыс қа 
орна ласып кеткен мүге дек тер бү
гінде несібенәпақасын тауып жүр. 
Жалғызбасты мүгедек жан дар ға 
көмек көрсететін әлеуметтік қыз 
меткерлер де жұмыстарын ширатып 
келеді. Алайда, кешенді түрде ал
ғанда мұндай мүмкіншілікке мүге
дек жандардың барлығы бірдей қол 
жеткізе алмай келеді. Көзге көрі ніп 

тұрса да, өзінің мүгедектігін дәлел
дей алмай жүрген кісілер көп. Сал
ғырттық пен немқұрайлылық салда
рынан құжаттарын дер мезгілінде 
тиісті жерге тапсыра алмағандар не 
бюрократияға тап болғандар, өзіне 
тиісті құралжабдықтарды, дәрідәр
мектерді ала алмай жүргендер өз ал
дына бір төбе. 

Тоқетерін айтсақ, мүгедектер қоға
мының жұмысын жандандыру керек. 
Бұған әкімдер бас болып, олардың 
заңды құқықтарын қорғаса құбақұп. 
Сонымен қатар мүгедектердің мұң
мұқтажын білетін, олардың жағдайын 
жанжүрегімен түсінетін басшыже
текші қажет. Сол кезде бұл мәселе бір 
шешімін тауып, мүгедектердің мүд
десі қорғалып, үлкен бір сауапты іс 
атқарған болар едік. 

Мейрамбек ШІЛДЕБАЙҰЛЫ.
Сырдария ауданы

РЕДАКЦИЯ ПОШТАСЫНАН

Мүгедектер қоғамын жандандыру керек

Тоқсаныншы жылдарға дейін 
аталған мәселе шаруашылықтар 
есебінен оңтайлы шешілді. Қысы
жазы бос жүрген адам жоқ бола
тын. Көктем мен күз арасында егін 
шаруашылығымен шұғылданса, 
қыс бойы төрт түліктің бабын жа
сады. Әрбір құрылымда дәл осын
дай жағдай жасалды. Дегенмен 
беріде кеңшарлар тарап, көзіміз 
үйренген сол көріністен көз жазып 
қалдық. Қазір де аграрлық салада 
жемісті еңбек етіп жүрген азамат
тар баршылық. Олардың қатарында 
ауыл халқын еңбекпен қамтуға мән 
беріп жүрген басшылар да бар.

Мемлекет басшысы Қасым
Жомарт Тоқаев азықтүлік қауіп
сіздігін қамтамасыз ету бағытында 
нақты істер атқарылу қажеттігін 
атап өтті. Оған қоса жұмыссыздық 
мәселесін төмендетуге назар ауда
ру жайына тоқталды.  

Мәселен, батыс елдерінде жұ
мыс сыз болу – тек қана кәсіп көзін 
жоғалту емес, адамның өзінің ар
намысын, абыройбеделін жо ғал
туы деп те есептеледі екен. Сон
дықтан онда адамдарды еңбек 
ар қылы тәрбиелеу – басты мәселе. 
Жал пы, ғылымитехникалық рево
люция жағдайында еңбекпен қам
туды тұрақты түрде өсіру, не гізінен, 
өндірістік емес салалар дың дамуы 
арқылы жүзеге асы ру көптеген 
мемлекеттің тәжі ри бе сінде бар. 

Облыстың аграрлық саласын
да ұзақ жылдар бойы басшылық 
қызметте болған мемлекет және 
қоғам қайраткері Бекмырза Ела
манов елдегі жұмыссыздық мәсе
лесін шешу үшін бірқатар мәсе
леге назар аудару қажеттігін 
ай  тады. Байқасаңыз, қазір ша р
уа шылықтардың көбісі егін се
кіл ді бір бағытта еңбек етеді. 
Іл геріде өңірдегі күріш егумен 
ай налысқан әрбір құрылымның 
жа нында мүйізді ірі қара ферма
сы болғанын көпшілік әлі ұмыта 
қойған жоқ. Оның себебі де бар. 
Жаз бойы егіннің бабын жасаған 
тұрғындар қысқы мезгілде мал 
шаруашылығына қол ұшын соза
тын. 

– Бұл арқылы екі мәселені ше
шуге әбден болады. Бірін ші  ден, 
ауыл халқы қысыжазы ең бекпен 
қамтылады. Екінші ден, онда өн 
дірілген өнімдер жер  гілікті тұр ғын
дар сұраны сын толық қана ғат тан
дыратын еді. Өкі ніштісі, қазір дәл 
осындай жақсы үрдіс үзіліп қалды. 
Елдегілер тек егін шаруашылығына 
бет бұрып кетті. Әрине, екеуін де 
қатар алып жү ру қазір қиын шығар. 
Алайда, бұл бағытта мемлекет та
рапынан нақты бағдарлама жасау 
қа жет тігі айқын көрініп тұр. Рас, 
бү гінде ауыл шаруашылығына жа
салып жатқан қолдау аз емес. Сол 
қолдауды жүйелей отырып, елдегі 
жұмыссыздық мәселесін шешуге 
толық мүмкіндік бар деп санай

мын. Болмаса, ауылдағы жастар 
жұмыс іздеп қалаға келуге мәжбүр. 
Қаланың өзі құшақ ашып жұмыс 
ұсынып тұрған жоқ. Салдарынан 
түрлі жат әдетке бой алдырып, 
сүрініп жүрген жастар да бар. Бұл 
– бәріміз ойланатын мә селе, – дейді 
Б.Еламанов. 

Сондайақ, жас буынға кәсіп
тік білім беру мәселесін ұмыт қал
дыруға болмайды. Ашығын айт
қанда, қазір ауылға бара қалсаңыз, 
егін алқабындағы техниканы тіз 
гіндеп жүрген жастардың өзі не
кенсаяқ. Бәлкім, бұл кейбір шар
уашылықтардың немқұрайлы 
көз қарасын білдіретін шығар. 
Бү  гінгі күнмен өмір сүруге және 
мұн дай мәселені тек мемлекетке 
ысырып қоюға болмайды. Жер
гілікті өңірде жемісті еңбек етіп 
жүрген шаруашылық басшылары 
ортақ іске жұмыла кіріскені артық 
емес. Мектеп бітірген әрбір жастың 
нақты есебі жасалып, олар дың ара
сынан шаруашылық жұ мыстарына 
бейімділерін кәсіп тік білім беруге 
тартса, маман тапшылығы азайып, 
талай жастар еңбекке араласар еді. 

– Тоқсаныншы жылдарға де
йін ол ұдайы назарда ұсталып 
келді. Жоғары оқу орнына түскені 
мен ауылда қалғаны нақты есепке 
алынатын. Жергілікті басшылық 
пен шаруашылық жетекшілері жұ
мыссыз жүрген адамды еңбекке 
тартатын. Тіпті, әскерден келген 
азамат бірекі ай бос жүрсе, оған 
тиісті талап қойылып жататын еді. 
Нәтижесінде ауылда қазіргідей 
ма ман тапшылығы байқала қой
майтын. Көлік жүргізетіні техни
каның тілін үйренуге тырысатын. 
Егін егетіні жердің қырсырына 
қанығатын. Жарасымды тіршілік 
осылайша жалғасып жатты. Одан 
ешкім ұтылған жоқ. Бір жағынан 
жастар тәрбиесі жолға қойылды. 
Ол мемлекетке де, халыққа да пай
далы. Бұл орайда кәсіптік білім 
беру орындары жүйелі жұмыс жа
сады. Қазір де сол тіршілік ауанын 
қайтадан қалпына келтіруге бола
ды, – дейді Бекмырза Қайыпұлы. 

Кезінде Сенат депутаты бол ған 
ағамыз еліміздің кейбір өңір леріне 
барған сапарында жақсы істердің 
куәгері болғанын айтады. Мәселен, 
Солтүстік Қазақстан об лысындағы 
белгілі азамат Ген надий Зенчен
ко басқарған шаруа шылық көпке 
үлгі. Нарық талабына ерте бастан 
бейімделген құ рылым қандай 
қиындықты да жеңуге болатынын 
дәлелдей білді. Ауыл тұрғындары 
бұрынғы іргелі шаруашылықты 
сақтап қалуға күш салды. Оған 
білікті басшыны сайлап, барлығы 
белсенді ең бек етті. Бұл салада 
тәжірибесі мол Г.Зенченко әрбір 
түйткілдің шешілуіне өз деңгейінде 
назар аударды. Жастардың кәсіп 
үйре нуіне жол ашты. Қазір аталған 
ша руашылық сол тындырымды 
істің жемісін көріп отырған жайы 
бар. 

– Қазір Қызылорда облысы көп
теген ауыл шаруашылығы өнім
дерін сырттан тасымалдайды. Сол 
жерді бағалай алмай жүр геніміз 
рас. Маман тапшы. Ке зінде агроном 
мамандығы жо ға ры бағаланатын. 
Өкініштісі, қазір олардың қатары 
кеміп барады. Ауыл шаруашылығы 
– өте маңызды сала. Бұл ретте мал 
шаруа шылығына қажетті зоотех
ник, мал дәрігерін емге таба алмай 
қалуымыз әбден мүмкін. Қысқасы, 
аграрлық сала қай кезде де назар
дан тыс қалмауы қажет. Мемлекет 
нақты жобаларды қолға алғаны жөн 
деп санаймын, – дейді Бекмырза 
Еламанов. 

Несін жасырамыз, елімізде 
жас тар арасындағы жұмыссыздық 
өткір мәселеге айналды. Экономи
калық дағдарыс кезеңінде олар 
халықтың осал тобына қосы ла
ды, яғни жастар дағдарыс әсе
рін алғашқы болып сезеді. Кә
сіп  тік білім беру мәселесіне 
бай  ла нысты нақты тұжырым жа
сал ғаны дұрыс. Осы санатта бі лім 
ошақтары облыс орталығы мен 
барлық ауданда бар. Бірақ, онда 
қандай мамандық түрлері оқы
тылады? Бұл колледждерде білім 
алған жас тар сұранысқа сай кәсіп 
иелері атана ала ма? Мә селен, ауыл 
шаруашылығы құры лымдарының 
сұранысын толық қанағаттандырып 
отыр деуге кел мейді. 

Белгілі кәсіпкер Сейітқали 
Ал шынбаев жергілікті кәсіптік
техникалық колледждің бірін се
німді басқаруға алды. Нәти жесінде 
қазір түрлі салаға қа жетті маман
дар дайындау ісін жү йелеуге көңіл 
бөлуде.

– Нарықтық қатынас кейбір 
кәсіп түрлеріне сұранысты төмен
детті. Расын айту керек, кейбір са
лаларда қарапайым мамандарды 
сырттан алуға мәжбүрміз. Сон дық
тан уақыт талабымен жұмыс жа
сағанымыз дұрыс деген ойдамын, 
– дейді ол. 

Осыдан екі жылдай бұрын 
Қармақшы ауданының Тұрма
ғам  бет ауылында болдық. Сонда 
шар уа шылық басшысы жұқпалы 
індеттің әдепкі толқыны соққанда 
қалада жүрген ауыл жастарының 
елге келіп, шаруашылық жұмы сына 
араласқанын айтты. Ал олардың 
арасында тәжірибелі электр дәне
кер леуші, мықты механизатор, өзге 
де шаруашылыққа бейім жастар егін 
науқанына қатысып, еңбекақысын 
алып, үлкен үлес қосқан. Демек, 
ауылда еңбек көзін қалыптастыру 
қазір өте сұранысты жағдай. 

Тіршіліктің мыңсан толғауы 
ауылдың алтын тамыр екенін 
тағы бір алдымызға тосып отыр. 
Жастарға жұмыс, сол жұмысты 
үйлестіретін жүйе керек. Енді 
кешігуге болмайды.

Әділжан ҮМБЕТ,
«Сыр бойы»

ЕСКІ ҮРДІСТІ ДЕ 
ЕСКЕРМЕЙ БОЛМАЙДЫ
немесе жастарды ауылға 
тұрақтандырудың көзі қайсы?

1-бет 

– Бұл күн – елімізде жал
пы халықтық мереке. Көк
темнің алғашқы күнімен 
тұс патұс келетін мерекеде 
Қазақстандағы өзге этнос 
өкілдері қиынқыстау ке
зеңде құшақ жая қарсы ал ған 
кеңпейіл де қонақжай қа зақ 
халқына алғыс айтады. Бү
гінде Ұлы Дала төрінде, бір 
шаңырақ астында 100ден 
астам, ал Алаштың анасы
на айналған Сыр өңірінде 35 
этнос өкілі татутәтті өмір 
сүруде, – деді облыстық ішкі 
саясат басқармасының бас
шысы Мира Қазбекова кезде
суде.

Деректерге жүгінсек, со
ғыс жылдарында Сыр өңіріне 
болгар, грек, еврей, корей, 
латыш, орыс, поляк, румын, 
сыған, серб, татар, чуваш ұл
тынан барлығы 30062 адам 
келген. Қазақ халқы бұл 
уақытта бір үзім нанын беріп, 
оларды бауырына жақын 
тартты. Бұл туралы облыстық 
«Рухани жаңғыру» орталығы 
ғылымисараптамалық және 
әдістемелік қамтамасыз ету 
бөлімінің басшысы Дәулет 
Омаров баяндады. 

– Соғыстың алғаш қы күн
дерінен бастап ұрыс жү ріп 
жатқан аймақтардан тұтас 
эт никалық қауымдастық
тар ды күштеп қоныс ау
дару жүргізіліп жатты.  
Қы  зыл ордаға әкелінген қал
мақ тардан 3861 адам Арал ау
данына жай ғастырылды. Ұлы 
Отан со ғы сының сұрапыл 
жыл дары тылдағы елге де 
оңай тимегені аян. Әсіресе, 
Қиыр Шығыстан, Кавказ 
таула рының тұстұсын мекен
деген халықтар, кеңбайтақ 
Қа  зақстанның, оның ішінде 
Арал теңізі жағалауына көп
теген босқындар көшірілді. 
Олардың талайы Аралдан жа
яулапжалпылап теңіз жаға
лауларындағы ауыл дарға қо
ныс тепті, осы жерде ұрпақ 
сүйді. Жергілікті қазақтармен 
тонның ішкі бауындай ара
ласып, жеңісті жақындатуға 
лайықты үлестерін қосты. 
Сондайақ, әкелері майдан 
шебіне жөнелтілген балалар
ды ұлтына қарамастан қа
зақ халқы өз отбасыларына 
алып тәрбиелегені туралы да 
мәліметтер бар. Арнайы жер 
аударылып келгендерге кол

хоздар мен кәсіпорындар 
есебінен үйлер бөлініп, қо

сым ша киімкешек, азықтү
лік үлестірілген, – деді ол.

Қызылорда облысында 
орын алған маңызды оқиға
ларға үңілу, туған өлке тари
хының жаңа беттерін сара
лап, кейінгі ұрпаққа қалдыру 
мақсатында архив қорында 
сақталған құжаттарға тіл бі
тірген біршама зерттеулер 
көпшілік қауымға жарияла
нуы керек. Әйтпесе ол құ
жаттардың еш маңызы жоқ. 
Шарада «Қызылорда облыс
тық мемлекеттік архиві» 
КММнің бөлім басшысы 
Дана Қалтаева «Тағдыр та
быстырған ұлттар ордасы» 
тақырыбында мазмұнды 
баян дама жасады.  

– Деректер бойынша 
Сыр өңіріне армяндар, курд 
тар, немістер, поляк тар, ше
шенингуштар көп теп жер 
аударылып келген. Олар ды 
қабылдау, ор налас тыру, ба
спана, азықтүлік пен қам
тамасыз ету үшін штаб тар 
құрылып, қатаң ба   қылауға 
алынған. 1938 жыл ғы 13 нау
рызда Қа зақ стан Коммунистік 
(боль ше виктер) партиясы Ор
та лық Комитетінің «Қы зыл
орда об лысы бойынша корей 
хал қын орналастыру және 

ша руа шылықтарға бөлу» жө
нінде  қаулысы шыққан. Об
лысы мызға келген 7457 корей 
ұл тын шаруа шылықтарға жұ
мысқа тұрғызу туралы қаулы 
қабылданды. 3386н колхоз 
шаруашылықтарына, об лыс
тағы күріш егумен айналы
сатын шаруашылықтарға, 
дәнді дақылдар және бау
бақша мәдениетіне, балық 
шаруашылықтарына, коо пе
ра тивтік өнеркәсіпке 2241ін 
орналастыру мәселесі қарал
ған. Арал ауданына – 652, 
Жаңақорған ауданына 262, 
Қармақшы ауданына 1927 
корей отбасы орналастырыл
ды. 1941 жылдың шілде 
айы нан бастап Қазақстанға 
эва  куацияланғандар келе 
бас   тады. Ал осы жылдың 5 
та  мызындағы эвакуациялық 
бөлімнің мәліметі бойынша,  
1273 адам келген,  олардың 
664і ер азамат, 609ы әйел, 
904і еңбекке жарамды, 12 
адам еңбекке жарамсыз. Бұл 
алғашқы лектің 1026 ада
мы Қызылорда қала сын да 
қалдырылып, 247сі Арал
дағы, «Арал су көлігі» меке
месіне жіберілді, – деді баян
дамашы. 

Мұнан кейін Қорқыт 
ата атындағы Қызылорда 
уни  верситетінің аға оқыту
шы лары Болат Әпенов, Ба
қыт жан Ахметбек баяндама 
жасады.

 Шара соңында  «Алғысым 
– Отаныма!» тақырыбында 
ұйымдастырылған облыс
тық эссе байқауының жеңім
паздары марапатталды. Бай
қауға аймақтағы жоғары оқу 
орындарынан өзге де ұлт 
студенттері  қатысуға өтінім 
берген. Келіп түскен мате
риалдар сарапталып, үздік 
деп танылған эссе авторлары 
марапатталды. Жастар аты
нан  Қорқыт ата атындағы 
Қызылорда университетінің 
студенті Елена Пак алғыс 
білдірді. 

СЕНІМ СӘУЛЕСІ

«Қоғамдық кеңестер туралы» Қазақстан Республикасының 
2015 жылдың 2 қарашадағы № 383V Заңына және «Қоғамдық 
кеңес туралы үлгілік ережені бекіту туралы» Қазақстан Рес
публикасы Ақпарат және қоғамдық даму министрінің № 69 
бұйрығына сәйкес Қоғамдық кеңесті қалыптастыру жөніндегі 
жұмысшы тобы Қоғамдық кеңес мүшелерін сайлау жөніндегі 
конкурс өткізілетіндігін хабарлайды.

Қоғамдық кеңес мүшелерінің сандық құрамы 30 адамнан 
тұрады.  

Осы Қоғамдық кеңес мүшелерін сайлау үшін коммерциялық 
емес ұйымдар мен азаматтардан ұсыныстар 2022 жылғы 1 нау
рыздан бастап 1 сәуірге дейін  сағат 19:00ге дейін  қабылданады. 

Құжаттарды қабылдау мекен-жайы және уақыты:
120003, Қызылорда қаласы, Бейбарыс Сұлтан көшесі, № 1.
№ 227 бөлме, байланыс телефоны – 605401,
электрондық мекенжай: kyz_oblmaslikhat@mail.kz
Қабылдау уақыты: сағат 9:00ден 19:00ге, үзіліс: 13:00ден 

15:00ге дейін.
Қоғамдық кеңес мүшелігіне кандидаттарға қойылатын та

лаптар:
1. Қазақстан Республикасының он сегіз жасқа толған, 

Қызылорда облысында тұратын азамат Қоғамдық кеңес 
мүшелігіне кандидат бола алады.

Қоғамдық кеңес мүшелігіне кандидат:
1) сотталғандығы болмауы;
2) сот заңда белгіленген тәртіппен сыбайлас жемқорлық 

қылмыс және (немесе) сыбайлас жемқорлық құқық бұзушылық 
жасауда кінәлі деп танымаған болуы;

3) психикалық ауруға, алкоголизмге, нашақорлыққа немесе 
уытқұмарлыққа байланысты денсаулық сақтау ұйымдарында 
есепте тұрмауы тиіс.

Конкурсқа қатысу үшін:
1) кандидатураны Қоғамдық кеңестің құрамына ұсыну тура

лы коммерциялық емес ұйымның жазбаша ұсынысы және (не
месе) азаматтың өтініші;

2) кандидаттың өмірбаян деректерін көрсете отырып, кәсіптік 
және (немесе) қоғамдық қызметі туралы мәліметтер ұсынылады. 

Қоғамдық кеңесті қалыптастыру 
жөніндегі жұмысшы тобы

Х А Б А Р Л А Н Д Ы Р У
Қызылорда облысының қоғамдық кеңес мүшелерін 

сайлау жөніндегі конкурс өткізу туралы62 мыңға жуық тұрғын 
«Рfizer» екпесін 
қабылдады
Қазір облыста эпидемиологиялық жағдай тұрақты. 

Соңғы тәулікте коронавирус инфекциясына байла-
нысты жаңа жағдай тіркелген жоқ. Сондай-ақ, 136 
мыңнан астам облыс тұрғыны ревакцинациядан өтті. Ал 
«Рfizer» вакцинасын 61988 адам қабылдады. Бұл туралы 
өңірлік коммуникациялар қызметінде өткен брифингте 
облыстық денсаулық сақтау басқармасы басшысының 
орынбасары Жангелді Шаймбетов хабарлады.

БРИФИНГ

– Аймақта эпидемиоло
гиялық ахуал жақсарып 
ке леді. Бүгінгі таңда ин
фек циялық стационарда 25 
азамат, ал жансақтау бө лі
мінде 9 науқас емделуде. 
Сонымен қатар, вакцинаның 
І компонентін алғандар 94 
процентті, ІІ компо нен 
тімен 92 процент қам тыл
ды. «Pfizer» екпесін сал 
дыр  ғандар 63 процентті 
құ рады. Облыстағы барлық 
емха наларда ревакцинация 
жұ мыстары жүйелі түрде 
жүргізілуде, – деді ол.

Соңғы уақытта аурушаң
дық көрсеткіші 7 есеге тө
мен деген. Бүгінде облыс тағы 
белсенді ошақтар саны – 51, 
ал ұжымдық ошақ саны – 10
ды құрады. 

– Қазіргі таңда облыс 
тұрғындары індетке қарсы 

вакцинаны жүкті әйелдер 
және жасөспірімдер белсенді 
түрде салдыруда. Корона
вируспен ауырған азамат 6 
ай мерзімнен кейін ревакци
нациядан өтуіне болады. 
Со нымен қатар, екпемен 
қам тылғандар арасында ме
дицина қызметкерлері, мұ
ға лімдер және күш құры
лымдары көш бастап тұр. 
Облыс бойынша індетке 
қарсы иммундау науқанына 
106 екпе кабинеті қамтылған. 
Қазір тұрғындарды вакцина
циялау науқаны «Qazvac», 
«Sinovac», «Pfizer» екпеле
рімен жүргізілуде, – деді 
облыстық санитарлықэпи
демиологиялық бақылау де
партаментінің бөлім басшы
сы Әлия Ыдырысова.

«СБ» ақпарат

1-бет 

«Сыр бойы», «Кызылординские вести», 
«Ақмешіт апталығы», «Ақмешіт 
жастары» және аудандық басылымдарға 
хабарландыру орналастырғыңыз 
келсе: 70-00-52  телефон ы арқылы 
байланысуға болады.  
E-maіl: smjarnama@mail.ru

Қызылорда «Болашақ» 
университеті төмендегі лауа
зымға конкурс жариялайды:

1. Тіркеу офисінің жетекшісі.
Қойылатын талаптар: ғылы

ми дәрежесінің және акаде
миялық дәрежесінің болуы, 
академиялық қызметті реттейтін 
ҚР БҒМ нормативтікқұқықтық 
актілерін білуі.

Өтінімдер мен құжаттарды 
тапсыру мерзімі:  12 наурыз 
2022 ж.  сағат 14:00ге дейін.

Конкурсқа қатысушы білі

міне, жұмыс тәжірибесіне, кәсі
би деңгейіне қатысты қосымша 
ақпаратты ұсына алады. 

Түйіндемені bolashak_5@
mail.ru, Bolashak_5@bolashak
edu.kz электронды почтасына 
жолдауға, қосымша ақпаратты 
87773308059 телефоны  ар
қылы алуға болады.

Мекенжайы: Қызылорда 
қаласы, Сырдарияның 
сол жақ жағалауы, 115, 

«Болашақ» уни верситеті.

Хабарландыру

(Қазақстан Республикасы Білім және ғылым министрлігінің Білім және ғылым 
саласындағы бақылау комитеті №KZ041LAA00011297, берілген күні 14.03.2018 ж)

Қали ініммен таныс, әріптес бол
ға ныма міне отыз жылдан асыпты. 
Содан бері қызметті қоянқолтық ат
қарып келеміз, өйткені, екеуміздің 
сту денттерге дәріс беру пәндеріміз бір 
кафедраға шоғырланған. Қандай жағ
дайда болмасын азаматтың салмағы 
бастау алып өнген ататегімен және 
жас кезінде иеленген білім қорымен 
сұрыпталады. Қали орта мектепті үз
дік бітіргесін Алматыдағы көптің 
қолы жете бермейтін Қазақ Ұлттық 
университетінде білім алыпты. «Құр
лық гидрологиясы» мамандығын тә
мамдаған. Жалпақ тілмен таратқанда 
жер бетінде ылғалдың таралуы. Өңір 
су шаруашылығына зор еңбек сі ңір
ген әйгілі мұраб Мәделхан Нәлі баев 
ағамыз «Су – тіршілік анасы» деген. 
Сол айтқандай, Қали Әбдіұлы – жер 
бетіндегі ылғал қорының жа сақталуы, 
таралуы мен пайдалануын зерттеп, 
ұғынып қалыптасқан білікті маман.

Уақыт жылжыған сайын артыңа 
көз сала бастайсың. Сонда соңыңнан 
ерген інілеріңнің баяғыдай жас кө
рінгенімен, біразға келіп қалғанын 
се зесің, кейде олардың жағымды мі
незінен өзіңді де көргің келеді. Өйт
кені, өзгеге шамалы да болса оң ық
пал етіп, білінербілінбес із тастайды 
ғой алдыңғы. Қали інім мерейлі ал
пыс жасқа келіп қалыпты. Сөйтсек, 
ізімізден ерген інілеріміз де өздері 
біреуге ақылкеңес беруге лайық жас
қа аяқ басыпты!

Адам ылғи өсу мен білімін көте
руде болатынын өмір дәлелдеуде. 
Бұл жерде жас білім алушыға қоғамға 
бел гілі, тұлғалы ұстаздардың ала
тын орны ерек. Қали інімнің білім 
алған ошағы – атақты ұстаздар мен 
ға лымдар шоғырланған елге белгілі 
білім мен ғылымның бетке ұстар 
әйгілі қара шаңырағы. Ол өзінің ес
телігінде білікті маман әрі ғалым бо
лып қалыптасуына ерекше үлес қосқан 
техника ғылымдарының докторы Абай 
Тұрсынов, география ғы лымдарының 
докторлары Сейілхан Әбдірәсілов, 
Роберт Гальперин, Мі нәж Сәрсенбаев, 
Вячеслав Болдырев, Сәкен Давлетга
лиев, Жақыпбай Достай ұлы, Игорь 
Мальковский сын  ды ұстаздарын құр
мет тұтып, жылылықпен еске алады. 
Осы ті  зімге назар аударыпақ бұл 
ініміз оқыған білім ордасының ба
рынша мықтылығын байқауға әбден 
болады. Албырттықтың әсерімен үс
тірт, жеңіл, таяз мінездерге бой ұрып, 
жас тықтың қызығын молынан көру 
осы деп, уақытты тиімсіз өткізген за
мандас тарына қосылмай, осы ініміз 
алдағы келешегіне аса құнды азық 
болардай білімді мол жинап, соның 
қарымды нәтижесі ретінде бүгін сал
мақты ойлары мен істерін көрсетіп 
келеді айналасына.

Сол ұзақ уақыт аралығында Қали 
ініміз өңірімізде өткен  көптеген ха
лықаралық, республикалық ғылыми  
кон ференциялардың жоғары ғылы ми 
және әдістемелік деңгейін қамта масыз 
етіп, сапалы ұйымдастыры луы на 
тікелей атсалысқан. Оған қоса бірнеше 
республикалық жур нал дардың редак
циялық алқасының мүшесі. Сыр өңі
рі ғылымы мен бі лі мінің тарихы, 
елі міздің тұтас тығы мен азаттығы 
жо лында күрес  кен тұлғалардың аза
маттық істе  рін зерттеп,  жарыққа 
шы ғарып жүр ген қа рымды қаламгер 
ретінде 4 кітап  тың, ха лықаралық және 
рес  пуб ли калық газет тер мен журнал
дарда, бір не ше ғылыми жинақтар мен 
энциклопедияларда жарық көрген 
150ден астам ғы лыми, танымдық, 
пуб ли цис ти калық ма қа лалар, очер

ктер мен эсселе рінің 
ав то ры. Сондай
ақ, ол 12 кі тап пен 
ғ ы   л ы м и  т а  н ы м 
дық ба сы лымның 
қ ұ   р а с   т ы  р у ш ы с ы 
әрі 60тан астам 
кітап пен ғылыми 
жинақтардың ре
дакторы болыпты. 
Жеке ғылыми ба
ғыты бойынша 40тан астам ғылыми 
еңбегінің авторы, 2 ғылыми жобаның 
орындаушысы.

«Адам күні адаммен» дейді. Осы  
ған сай болымды азаматтар жа нын
дағы туыс тары, жақындары, әріп
тес  терінің игі, өнегелі қасиеттерін 
шап  шаң байқап, жылдам бағалап, 
шамашарқынша қолдап, жағымды 
мінез иесіне тәуір әсер жолдап, оның 
ал дағы уақытта да атқарар оңды 
істеріне қолайлы ықпал мен әсер ти
гізеді. Бірақ, соның баршасын олар 
есепсіз, майда пенделіктен бойын ау
лақ ұстап жасайды. Тіпті, оны айта
сыз, осы өнегелі  азаматтар өздерінің 
жасап жатқан ұнамды істерін қаперіне 
алмайды да. Біреуге жақсы іс жасап 
жатырмынау деген ойлар оларды 
тіпті мазаламайды. Бұл – тұлғалы, 
жақсы адам ның белгісі. Міне Қали 
інімде осы мінез баршылық.

Бұл азаматтың қоғамдық істері 
таңғаларлық. Бір жағынан іргелі оқу 
орнының маңызды, шешуші сала сын 
басқара отырып дәл осындай дәре
жеде тікелей өз мамандығына жақын 
келе бермейтін маңызды тарихи 
ізде ністерге түбегейлі берілуі және 
одан айтарлықтай істер атқаруы құп
тарлық, қызығарлық жағдай. Қали 
Әбдіұлының көпжылғы жүйелі ізде
ністері және құзыретті ұйым дарға 
ұсы ныстар жазуды тікелей ұйым
дас тыруы арқылы қазақ ұлтының тә
уелсіздігі үшін күрескен тұлғалар 
Батыр хан Қайыпұлы, Сыздық сұл тан 
Кенесарыұлы, Кетебай би Жо лай
ұлы, Өтетілеу би Кетебайұлы, Пірәлі 
би Өтетілеуұлы, Зарқұм би Қуаныш
ұлының және Кеңес Одағының ба
тыры, ұшқыш Біліс Нұрпейісовтің 
есімдері Қызылорда қаласындағы кө
шелерге беріліпті. Ойлап қараса, бұл 
бір адам ның қолынан келетін жұмыс 
емес. Бірақ, ел үшін, қоғам үшін, өңір 
үшін зор маңызы бар осы істерге 
Қали ініміз дәнекерлік міндетін ат
қарыпты, сөйтіп қауым ықыласын жа
улапты. Осының түбінде бұл ініміздің 
ел тарихына, осы өңірде болған тұл
ғалы азаматтардың еңбегін казіргі 
ұрпақ қолына ұстатып, болашаққа 
жеткізейін деген бұрқырап қайнап 
жатқан жанашырлығы болар.

«Тарихи тұлғаларымызды түген
деу – өзекті мәселе» атты көлемді 
ғы лыми мақаласында Қали Омаров 
қазіргі тарихи зерттеулер жөніндегі 
ойын былай деп түйіндепті: «...Өлке 
тарихына байланысты шыққан жаңа 
материалдар қосынын зерделеуге бұн 
дай селқостық көзіқарақты қа уым ды 
өкіндірмей қоймасы анық. Есе сіне 
ғылыми деңгейі сын көтер мей тін 
осындай еңбектерді сапалы қағазға 
шығару, әрлеубезендіру ар қы лы 
олқылығын бүркемелеуге ұмты лу 
басым. Қолымызға тиген аты дар дай 
кітаптардың көпшілігінің маз мұны тек 
танымдық сипатта ғана бо ла тынына 
таңыр қамайтынымыз да сол себепті. 
Бұларды  жарияламас бұрын жетекші 
салалас ғылыми ұйым дардың арнайы 
талқылауынан өткізу – уақыт талабы. 
Баспагерлер осыны ескерсе екен...». 
Қали ініміздің төселген кәсіби та

рихшы іспеттес шама көрсете отыра 
бүгінгі күні ұлт өткеніне терең жана
шырлықпен осылай атсалысуы кімді 
де болса таңғалдырмай қоймайды. 

Бүгін көзіқарақты азамат ойлана
ды. Сұрақ қояды. Осы заманда елге, 
жұртқа, қоғамға қай адам жайлы, 
кім керек деген. Мұның аржағында 
адам қалай болу керек деген сауал 
да тұрған болар. Біздің ойымызша, 
бүгін қоғамға кәсіби міндетін оңды 
атқаратын азамат аса құнды. Соны
мен бірге ол айналасына, ұжымына 
жағымды әсерін тигізуге борышты. 
Қали інімнің өзінің кәсіби қызметін 
жоғары деңгейде атқаруы жөнінде 
оқырманға мәлімет жеткендей. Бұл 
азаматтың айналасының, жұрттың, 
қоғамның керегін мықты ойлап күйт
тейтінінен хабардар бол дық. Шын
дығына келгенде, қосым ша істерді 
Қали Әбдіұлы асқан жан ашырлықпен, 
бар күшжігерін жұмылдырып, өзінің 
жеке жұмысын жасағандай аянбай тер 
төгетінінен хабардар болдық. 

Мынау мінезді азамат деп жата
ды. Мінезді болу үшін көп қасиет 
қажет. Игілікті мінез – терең саналы, 
биік білімді азаматқа ғана тән жоғары 
қасиет. Сол азамат ортақ жұмыс мақ
сатын бәрінен жоғары қояды, сөйтіп 
көп мүддесін қорғайды. Ендеше, Қали 
Әбдіұлы – мінезді азамат. Ол реті 
келіп тұрғанда ауызға келген шын
дық сөзді тұмшалап, тоқтатпай айтып 
салады.  Бұл – ортақ іске деген мол 
жанашырлықтың белгісі.

Ініміз көпжылғы нәтижелі ең бегі 
үшін «Ерен еңбегі үшін» меда лімен, 
ҚР Президентінің Алғыс хатымен 
марапатталған. Ол ҚР Білім беру 
ісінің құрметті қызметкері, ҚР ЖОО 
қауымдастығының Байтұрсынов 
атын дағы Алтын медальдің, Қорқыт 
ата атындағы Алтын медаль иегері. 
Об лыс әкімінің Алғыс хатымен мара
пат талған.

Президент Жаңа Қазақстанды ор
натамыз деді. Барша ықылысымызбен 
қолдаймыз. Біздіңше, қазір өз жұмы
сына мол жауапкершілікпен қарай
тын, қоғам алдындағы міндетін 
өзі нікінен артық болмаса төмен сана
майтын, болмыстың адамға жақсылық 
жасау ақиқатын иманындай түпкілікті 
түсінген азаматтар қажет осы қасиетті 
іске. Ендеше, осы арқалы істерге жол 
көрсетіп, өнеге боларлықтай азаматтар 
арамызда баршылық. Тек, солардың 
жолы мен үлгісін, өнегесін сыйлап 
бағалай білейік! Осы өнегені тара
та білейік! Сол алдыңғы, беткеұстар 
топтың ортасында өңіріміздің ата
улы білім мен ғылым ордасының 
аймақтың әлеуметтікэкономикалық 
дамуына ай тарлықтай үлес қосып 
келе жатқан, атқарған істері жұртқа 
өнегеүлгі боларлықтай, жолы құтты, 
ұстанымы терең, бағыты биік Қали 
Омаров бар.

Серікбай   ҚОШҚАРОВ,
Қорқыт ата атындағы Қызылорда

университетінің профессоры, 
техника ғылымдарының докторы,

«Құрмет» орденінің иегері, 
Қызылорда қаласының  құрметті  

азаматы 

ҰСТАНЫМЫНА 
БЕРІК АЗАМАТ 

Жоғары оқу орнының басты екі құрылымы бар 
– оқу және ғылым бөлімдері. Солардың орны бөлек, 
маңызы биік. Ағза жүрегі мен өкпесіндей, біреуі 
қан жүгіртетіндей, екіншісі ауа беретіндей. Олар 
баяуласа жарамайды. Сондықтан, осы бөлімдер 
басшылары – жауапты мамандар, өз саласының 
майталмандары. Қорқыт ата атындағы Қызылорда 
университетінің ғылым департаментін профес
сор, география ғылымдарының кандидаты  Қали 
Әбдіұлы Омаров басқарып келеді. 

Расында ұлт болашағы дені сау 
ұрпақпен байланысты. Олай болса, 
келешегіміз саналатын сол жеткін шек
терге көңіл бөліп, қамқорлық көрсету 
басты міндет. Бұл орайда елімізде, 
оның ішінде Сыр өңірінде де ауқымды 
жұмыстар атқарылып келеді. Бүгінде 
облыс орталығында балалар саулығын 
сақтауға қызмет ететін медициналық 
мекемелер баршылық. Солардың  бірі 
– көп бейінді облыстық балалар ау ру
ханасы.  Биыл бұл аурухананың құ
ры  лып, қызмет етіп келе жатқанына 
60 жыл толып отыр. «Баламның таба
нына кірген тікен менің маңдайыма 
қадалсын» дейтін әрбір атаана үшін 
бауыр еті баласының аманесен ер 
жетіп, азамат болғанынан артық бақыт 
жоқ. Алайда, өмір болған соң небір 
жағдайлар кезігіп жатады.  Әсі ресе, ба
ласы ауру азабын арқаласа, етжүрегі 
езілетін атаана жайкүйі бәрімізге 
белгілі. Осындайда бірінші Алла
дан, екінші ақ желеңділерден жәрдем 
тілейміз. Облыстық балалар аурухана
сын  қаншама сырқат жет кін шектердің 
жанына сая, дертіне шипа дарытып, 
талай сәбиді ажал аузынан алып қалған 
құт мекен дерсіз.

«100 мектеп, 100 аурухана» бағ
дар ламасы аясында 2016 жылы 
ашыл  ған аурухана  350 төсекорын
ға ла  йықталған, оның ішінде 60 тө
сек тік оңалту бөлімшесі бар (35 нев 
ро логиялық, 15 ортопе диялық, 5 
ней  рохирургиялық, 5 кардио логия
лық). Сонымен бірге бiр ауысым да 300 
бала қабылдайтын кеңес беру – диаг
ностикалық бөлімшесі жұмыс істейді. 
Көпбейінді болғандықтан мұнда нау
қастарға мамандандырылған меди
циналық көмек көрсетіледі. Заманауи 
медициналық мекемеде соматикалық 
аурулармен бірге  балалар хирурги
ясы, жансақтау бөлімі мен ота жасау 
бөлімдерін ашуға мүмкіндік жасалды. 
Атап айтқанда, ауруханада 11 кли
никалық бөлімшемен қоса қосалқы 
бөлімшелер де бар. Мәселен, педиа
трия, неврологияреабилитация, пуль
монология, нәрестелер бөлімшесі, 
нео наталды хирургия, нейрохирургия, 
травматология, хирургия, реанимация 
және онкогематология бөлімшелері 
келушілерге көмек көрсетеді.

Бас дәрігер Зоя Көшенованың 

бас шылығымен медициналық көмек 
сапасын жақсарту бағытында түрлі 
шаралар қабылданып, жұмыстар ат
қарылуда. Балалар хирургиясын же
тілдіру және тағайындалған емді нақ
тылау мақсатында бак лаборатория, 
БШАЫЕ эффективті технология лар 
оқу орталықтары ашылды. Ол жер
де жергілікті мамандармен бірге 
Өзбекстан, Қырғызстан, Абхазиядан 
келген мамандар да оқыды, тәжірибе 
алмасуға Украина, Ұлыбритания, 
Хор ватия, Иран, Германия, Жапония 
мем лекеттерінің мамандары келді. 
Барлық облыстардан мамандар келіп 
біліктілігін көтерді.

Әсіресе, ауыр сырқаты бар нау
қастарға сапалы көмек көрсетуде 
көп теген тірлік істелуде. Соның бірі 
– «Қамқорлық» оңалту орталығы. 
Жыл басынан іске қосылған орта лық 
60 төсекке арналған. Мұнда нев ро
логиялық, кардиологиялық, трав ма 
тологиялық және туа бітті сал ау руымен 
ауыратын, яғни, оңалту ем шарасын 
қажет ететін бала лар дың ем алуына 
барлық жағдай жасал ған. Бұрын мұндай 
науқастар рес пуб  ликалық деңгейдегі 
оңалту орта лықтарына барса, енді 
олар сол ем  дерді осы жерденақ алады. 
Мұн дай орталық  бізден басқа рес пуб
лика кө лемінде Жамбыл, Алма ты және 
Түркістан облыстарында бар. Орталық 
барлық қажетті за ма науи құралжаб
дықтармен жаб  дық талып, мамандар
мен қам тылған. Мұнда неврологиялық 
ақау лары бар, жарақаттан кейінгі жағ
дайдағы, кардиохирургиялық жә не 
нейрохирургиялық операциядан ке йінгі 
науқастар екі кезең бойын ша ем алады. 
Екінші кезең бойынша 10 күн, үшінші 
кезеңдегілер 21 күн емделеді. Әр 
науқастың ерек шелігіне байланысты 
арнайы емшаралар тағайындалады. 
Орталықта нау қастардың жоғары са
палы ем алуына мүмкіндік беретін су
мен емдеу жүйесі, яғни, бассейндер, 
емдік де нешынықтыру кабинеттері, 
гимнастика, массаж бөлмелері, тұзды 
шахта бар. Мұндағы бір ерекшелік – 
келушілер стационарлық және амбу
латорлық жағдайда да, яғни, күн делікті 
үйінен қатынап ем алады.  Қазіргі кезде 
60 бала емделуде.  

Науқастарға сапалы көмек көр
сетуде заманауи құралжабдықтардың 

маңызы зор екені белгілі. Ауруха
нада уақыт талабына сай емдеудің 
тың әдістәсілдерін, медицинадағы 
жаңашылдықтарды енгізу мен мате
риалдықтехникалық базаның талапқа 
сай болуы басты назарда. Емдеу ор
ны УДЗ, ЭКГ, МРТ, КТ аппаратта
рымен бірге коагулапатиялық тексе
ру жүргізуге қажетті реагенттермен 
қамтамасыз етілген. Жалпы алғанда 
аурухананы құралжабдықпен қамта
масыз ету көрсеткіші 97%ті құрайды. 
Онан бөлек, емдеу ұйымының оттегі 
орталығы, бөлімшелерде 122 оттегі 
нүктесі, 29 оттегі концентраты, 34 кон
соль, 39 кардиомонитор, 21 ИВЛ аппа
раты бар.

Жоғарыда айтып өткеніміздей, 
орталықта бала денсаулығын қорғауға 
қажетті заманауи құралжабдықтар 
баршылық. Олармен жұмыс жасайтын 
мамандарды уақытылы даярлау – бас 
дәрігердің алға қойған басты мақсаты. 
Ауруханада барлығы 90 дәрігер, 
361 орта буын медицина қызметкері 
жұмыс істейді. Дәрігерлермен қамта
масыз ету көрсеткіші – 90%. Қазіргі 
кезде еңбек етіп жүрген 80 дәрiгердің 
21і  жоғары біліктілік санатты, 24
і  бірінші біліктіліктегі, 14і екінші 
бі ліктілік санатты. Алдыңғы жыл
мен са лыстырғанда дәрігерлер ара
сында санаттылық деңгейі  9,2% ке, 
ме йірбикелер санаттылығы 9%ке 
өскен. Былтыр 7 дәрігер жұмысқа қа
былданды, жыл көлемінде 160 маман 
кәсіби біліктілігін көтерді. Олар рес
публикалық мекемелерде және Корея, 
Жапония, Ресей, Израиль елдерінде, 
СанктПетербург, Қазан секілді қа
лаларда білімін жетілдірді.

Жыл көлемінде қабылдау бөлі мінде 
47473 науқас қаралып, (2020 ж – 32316) 
науқас саны 47 %ке өскен. Тәулігіне 
орташа 75180 балаға дейін қаралады.

Науқастардың 40,5%і ем хана дә рі
герлерінің жолдамасымен, 34,7%і же
дел жәрдеммен және 24,8%і өз дігінен 
келген. Былтыр ауру ханадан емделіп 
шыққан науқас тар саны ал дыңғы  жыл
мен салыс тырғанда  3828  науқасқа, 
яғни, 38,4%ке артық. 

Хирургиялық науқастар саны да 
алдыңғы жылмен салыстырғанда  9%
ке жоғарылап, 3090ды құрады. Нео
натальды хирургия бөлімшесі 9 төсекке 
қайта бейімделді (6 хи рур  гиялық, 3 
нейрохирургиялық). Се    бебі, туа пайда 
болған жүйке жү йе  сінің аурулары – 
гидроцефалия, жұ лын жарығы соңғы 
жылдары жиі кездесуде. 

Жоғарыда айтып өткеніміздей, 
аурухананың кеңес беру диагности
калық бөлімшесінде невропатолог, 
кар  диолог, логопед, лор, окулист, хи   
рург, ортопед, нефролог, педиатр, 
он когематолог, гастроэнтеролог, 
пу льмонолог, аллерголог, уролог, бет
жақ хирургы, нейрохирург секілді 24 
маман келушілерге көмек көр се теді. 
Жыл көлемінде қаралған бала саны 
19677ні құрап, алдыңғы жылмен са
лыстырғанда 26%ке өскені бай қалды. 

Телемедицинаның мол мүмкінді
гінің нәтижесінде республикалық 
ме  кемелерден кеңес алу және аудан
дардағы науқастарға кеңес беру жол
ға қойылған. Былтыр барлығы 195 
телемедициналық кеңес жасалған. 
Сонымен бірге санавиация  арқылы 
республикалық мекемелерден 72 рет 
көмек көрсетілсе, ауруханадан рес
публикалық мекемелерге бортпен 27 
науқас  жолданды.

Жалпы 60 жылдық тарихы бар ба
лалар ауруханасы талай асулардан 
асып, белестерді бағындырып келеді. 
Саладағы енгізілген жаңалықтарды 
жылдам меңгеріп, жаңашылдыққа ұм
тылуда көпке үлгі болып жүрген ем
деу ұйымының кейінгі жылдары да 
қол жеткізген жетістігі көп. Мәселен, 
басқасын айтпағанның өзінде, былтыр 
наурыз айында ғана ДДҰ/Юнисефтің 
«Балаларға мейірімді аурухана» мәр
тебесіне ие болғанын айтсақ та жет
кілікті. Мұнан басқа да  мақтана  ай
тарлық табыстары баршылық. Бұл 
ұжымның тынымсыз еңбегі, үздіксіз 
ізденісінің бірденбір нәтижесі екені 
сөзсіз. Ал осы жетістіктерге жетуде 
жұмыс барысын қиыннан қиыстырып 
ұйымдастыра білген, оған қоса ұжымды 
осы істерге жұдырықтай жұ мылдырып 
отырған бас дәрігердің өл шеусіз еңбегі 
жатқанын айтпай кетуге болмас.

БАЛАНЫҢ 
ЕСЕН-САУЛЫҒЫ –
ЕРЕН БАЙЛЫҚ

Елімізде тұрғындардың денсаулығын жақсарту мәселесіне 
айрықша назар аударылып келеді. Мемлекет басшысы Қасым
Жомарт Тоқаев Жолдаулары мен Үндеулерінде әрдайым 
медициналық қызмет көрсетудің сапасы мен қолжетімділігін 
қамтамасыз етуді тапсырады. Әсіресе, ана мен сәби саулығын 
сақтау мақсатында нақты міндеттер жүктегені белгілі. Оған қоса 
Мемлекет басшысының бастамасымен биылғы жыл «Балалар 
жылы» деп жарияланды.  

Айнұр БАТТАЛОВА,
«Сыр бойы»Sb

ӨНЕР

Үйірме 2014 жылы Асқар Тоқ-
мағанбетов атындағы қалалық 
мәдениет үйі жанынан құрылған. 
Оған 9-16 жас аралығындағы  ба-
лалар қатысады. Талантты бала-
лардың басын біріктіретін  ән үй-
ірмесінде талапты жастарды ән 
салу жанрына машықтандырып, 
кәсіби сахнада қалыптасуына және 
облыс тық,  республикалық, халық-
аралық дәрежедегі  конкурс тарда  
өнер көрсетуіне мүмкіндік береді. 
Оған Мәдениет саласының үздігі 
Бағдагүл Есмұрзаева  жетекшілік 
етеді.

– Үйірменің өнер әле міндегі 
алғашқы қадамы 2015 жылы респу-
бликалық «Айгөлек» те левизиялық 
фестивалінің кон церттік бағдарла-
масында өнер көрсетумен бастал-
ды. Вокалды топтың алғашқы 
қарлығаштары – Арайлым Берік, 
Аякөз Аралбайқызы, Сымбат Шәй-
мерден, Димаш Әбуов, Қарақат Ба-

зарбай республика жұртшылығына 
әдемі әндерін тарту етіп, көрермен 
қауымның зор ықыласына бөленді.   
Қала мәдениетінің өсіп-өркендеуі 
жолында бұқара халықпен мәде-
ни байланыс орнатып, түрлі кон-
церттер мен ауқымды шаралардың 
жоғары деңгейде өтуіне  үйірме 
мүшелерінің  үлесі зор, – дейді ол.

Үйірмедегі өнерпаз балғындар 
облыс көлемінде өткізілетін түр-
лі мерекелерде, атаулы күндерге 
арналған мерекелік концерттер-
де, қала күнін тойлауға арналған 
мәдени-көпшілік іс-шараларда 
өнер жұлдыздарымен бірге  сах-
на төрінен табылып, қазақтың 
халық әндерінен бастап, Сыр елі 
және  Қазақстан композиторлары-
ның әндерін, әлемдік хит әндерді 
жоғары деңгейде орындап келеді. 
Сондай-ақ олар облыстық «Боз-
торғай», «Ақ көгершін», респуб-
ликалық «Дала сазы», «Бақытты 

елдің ұрпағы», «Дельфий ойында-
ры», «Голос дети Казахстана»  кон-
курстары мен тележобаларда жеңіс 
тұғырынан көрініп, аймақ абырой-
ын асқақтатып та жүр. Мәселен, 
өнерлі балалардың басын бірік-
тіріп, кәсіби өнерге шыңдайтын 
республикалық «Бала дауысы» 
конкурсына Сыр елінің намысын  
2018 жылы Қарақат Базарбай, 2019 
жылы Сезім Қаһарман, былтыр 
Серік Мадияр қорғап, конкурстың 

лауреаты атанды. Оған қоса үйірме 
мүшелері халықаралық «ALMALY.
KZ», «Боз торғай», «Жаңа жұл-
дыз», «Жас толқын», «Жеті өнер», 
«Алтын микрафон» конкурс тарына 
да  ұдайы қатысып отырады. 2019 
жылы Болгария мемлекетінде өт-
кен «Әлем жұлдыз дары»,  Ресей 
мемлекетінде өткен  «Хрус тальная 
магнолия» халықаралық конкурс-
тарында Қарақат Базарбай, Серік 
Мадияр Гран-при иеленсе, Саят 
Сарманбек ІІІ орын жеңімпазы 
атанды. Сондай-ақ, Беларусь мем-
лекетінде өткен «Арт-Парад в Ви-
тебске 2019» конкурсында қазіргі 
кезде Қызылорда музыкалық кол-
леджінің студенті, үйірме түлегі 
Аякөз Аралбайқызы ІІІ орынға ие 
болды. Ал, 2020-2021 жылдары, 
яғни,   пандемия кезінде де Ита-
лия, Ресей, Испания, Франция, 
Болгария, Қыр ғызстан мемлекет-
терінде өткен халықаралық онлайн 

конкурс тарында  үйірме мүшелері 
лауреат атанды.

Бағдагүл Саинқызының тәр-
биесінен өткен үйірме мүшелері – 
қазіргі кезде Құрманғазы атындағы 
мемлекеттік консерваториясының, 
Темірбек Жүргенов атындағы Өнер 
академиясының, Нұр-Сұлтан қа-
ласындағы «Шабыт» академия-
сының, Қазанғап атындағы Қы-
зылорда музыкалық колледжінің 
студенттері. 

Өнерлі балаларды сахна мә-
дениетін меңгеріп, кәсіби сахнаға 
бау лу мақсатында 2019 жылы 
облыс тық филармонияның «Ля-ля-
фа» мюзикл-қойылымында үйір-
менің  талантты өнерпазы Сезім 
Қаһарман басты рөлді сомдаса, 
үйірменің кіші топ мүшелері ая-
жандар рөлін сахналады. Сонымен 
қатар мерекелерге арналған кон-
церттерде топтық өнер көрсетіп, 
облыстық филармонияның кәсі-
би әншілерімен бірге ән салуды 
дәстүрге айналдырған.

– Үйірме мүшелері балалар 
шығармашылығының өңірде жоға-
ры деңгейде дамуына өз үлестерін 
қосып, үздіксіз ізденіс үстінде ке-
леді. Үйірменің 5 жылдығына ар-
налған  мерей тойлық концертіміз 
онлайн форматта 2020 жылы жел-
тоқсан айында өтті. Ол «facebook» 
әлеуметтік желісінде жарияланды. 
Бүлдіршіндеріміз жыл сайын өз-
дерінің есепті концертін беріп, қала 
халқына мәдени қызмет көрсету-
ді борышымыз санаймыз, – дейді 
Б.Есмұрзаева.

«Ел іші – өнер кеніші» демек-
ші, бойында құдай берген қабілеті, 
таудай талабы бар балғындарды 
тауып, оны өнер атты әдемі әлемге 
әкелу, баулу, шығармашылығын 
шыңдау үлкен жауапкершілікті, 
үздіксіз ізденісті, темірдей төзімді 
және ең бастысы – үлкен жүректі 
қажет ететіні белгілі. Осы сан түр-
лі қасиет бір бойына тұрақтаған 
Бағдагүл Саинқызының еңбегі шы-
нында батырлық деуге болатын-
дай. Өйткені ол жетекшілік ететін 
«Сыр сандуғаштары» ән үйірмесі  
қаншама өнерлі балғынның бағын 
жандырып, өнер атты үлкен әлем-
деде өз орнын табуға ықпал етіп 
келеді. Алдағы уақытта да «Сыр 
сандуғаштарының» саны артып, 
қатары көбейе беретініне сенім 
мол.

«Сыр сандуғаштары» 
ән салғанда

«Бұлақ көрсең көзін аш» дейтін дана халқымыз қашаннан 
балаға сын көзбен қарап, сол арқылы оның бойындағы  
қабілетті байқап, оны әрі қарай  дамытудан жаңылған 
емес. Елімізде  өнерімен әлемге танылып жүрген таланттар 
қатарының көп болуы осыдан болса керек.  Сонымен қатар 
дарынды балғындардың қабілетін шыңдап, шығармашылыққа 
баулитын үйірмелердің де маңызы зор. Солардың бірі облыс 
орталығындағы – «Сыр сандуғаштары» балалар ән үйірмесі.

Айнұр БАТТАЛОВА,
«Сыр бойы»Sb

Қауіпсіздіктің екі түрі бар – «Safety» 
және «Security». Қазақша айтсақ, қоршаған 
ортаның және бақылаудың қауіпсіздігі. 
Екеуі де адам дардың қауіпсіздігін қарас-
тырады. Айталық, неге әуе жайға кірерде 
бақылау пунктінен өту үшін барлығы кіре-
берісте кезекке тұрады? Бізді қауіпсіздік 
нормаларына жауаптылар бұл террористтің 
өтіп кетуіне жол бермеу үшін деп сендіреді. 
Дегенмен, бұл шараның қауіпсіз орта 
құруға әсері шамалы. Өйткені кіреберісте 
жолсөмкелерін асынып тұрған көп адам 
бірдеңе бола қалса бірін-бірі таптап кетеді. 
Себебі барлығы ашық тұрған жалғыз есікке 
ұмтылады. Қауіпсіздіктің бұл түрі әуежай 
әкімшілігінің жолаушыларды бақылауын 
ғана жеңілдетеді.

Тағы бір мысал. Тергеу изоляторын-
да, қылмыстың қай түрі бойынша күдікті 
екеніне қарамастан, барлығы бірге қамауда 
отырады. Ал бұл – күдікті қашып кетпеуі 
және тергеу органдарының жұмыс істеуі-
не ыңғайлы болуы үшін ғана. Көп жағдай-
да күзетшінің жұ мысына ыңғайлы болуы 
үшін нысанның негізгі кірер есігінен басқа-
ларына құлып салынады. Есесіне бір күзет-
ші бәрін тексереді, кірген-шыққанның бәрі 
көз алдында. Тіпті, мектептер мен балабақ-
шаларда да сол жағдай. Себебі, ғимаратқа 
теріс пиғылды біреу кіріп кетуі, балаларға 
қандай да бір зиян келтіруі мүмкін. Сон-
дықтан авариялық есік тердің барлығы жа-
бық, ал кілті күзетшіде. Мұндай қауіп сіздік 
жүйесі кімнің өмі рін сақтап қала алады?

Тұтастай алғанда, күзетші еліміздегі ең 
танымал мамандықтың бірі. Мән беріп қа-
расаңыз, күнделікті өмірде көлік жүргізуші 
мен сатушыны, сосын күзетшіні жиі кезік-
тіресіз. Дегенмен, күзетшілерге аса үлкен 
та лаптар қойылмайды, ар найы іріктеу де 
жоқ. Олардың басым бөлігі өздерінің не-
гізгі міндеті қауіпсіздікті қам тамасыз ету 
екенін де біл мейді.

Сондықтан, кез келген төтенше жағ-
дайдан кейін ең алдымен басшы қыз метінен 
босатылады. Тіпті, орын алған жағдайға 
тікелей қатысы болмаса да, басшы – бәрі-
не жауапты. Ал, жаңа басшы бұрынғысы 
қан дай нәрсеге жол бергені үшін орнынан 
алынғанын немесе түрмеге қамалғанын біл-
се, жан-жағына қарап, қауіпсіздік мәселесі-
не көбірек алаңдар еді. Дегенмен, тиім сіз 
басқарудың саяси зар дабын мойындаған-
нан гөрі қылмыстық қудалау әре кеті жиі 
орын алады. Аза маттардың өздері де соны 
қалайды. Себебі қасіретті жағ дай орын 
алса, бұл үшін қан дай да бір жауапкершілік 
болуы керек. Бірақ бұл қыл мыс тық жау-
апкершілікті теріс мақсатта пайдалану өте 
оңай. Сал дарынан адам өмірінің құны жоқ 
деген қоғамдық пікір қалыптасады.

Мұндай пікірдің аста рында не жатыр? 
Адам өмі рінің бағасын қалай арт тыра ала-
мыз? Кез кел ген қайғылы оқиғадан соң 
қабылданып жүрген тиімді шараның бірі 
– қаза болғандардың отба сыларына төле-
нетін тө лемдер, яғни, «әр отбасына – мил-
лион теңге» деген мәлім деме. Ауқымды 

сома көрін генімен, бұл түк ке тұрғысыз 
ақша. Оның көлемі әлдеқайда көп және 
сақтан дыру төлемдерімен ті келей байла-
нысты болуы керек. Басқаша айтқанда, қаза 
тапқандардың отбасыларына төленетін 
көлем адам өмі рін, жолаушылар көлігін, 
түрлі нысандарды төтенше жағдайлардан 
сақтандыруға байланысты болуы керек.

Сонда ғана қауіпсіздік өмір мен өлім 
мәселесіне айналады. Сонда ғана сақ-
тандыру компаниясы сақ тан дырылған ны-
санның өрте нуіне, көліктің теже гішінің 
істен шығуына жол бермеуге барын салады. 
Адам шығыны болмауы үшін авариялық 
есіктердің ашық болып, са пырылысқан ке-
зектің пайда бол мауын қадағалайды. Өйт-
кені адам шығыны орын алса, компания 
тақырға отырады.

Егер осындай жүйе тиімді жолға қо-
йылса, ешкім қаза тапқан адамның отбасы-
на бөлінген бір реттік төлем «жақынынан 
айырылған адам ды жұбата ала ма?» деп ай-
тпас еді. Себебі, ол төлемнің мақсаты зар-
дап шеккендерді жұбату емес, кінәлілерді 
жазалау екені өзді гінен түсінікті болады. 
Мұндай төлемдер жазалаудың бір түрі-
не айналуы керек. Оған қоса, бір реттік 
төлемнің де жәбірленушілерге пайдасы 
болмаса, зияны жоқ.

Мысалы, соңғы жылдары елімізде бір-
неше әуе апаты орын алды. Сол оқиғалар-
дың бірінде зардап шеккендерге 5 мың 
АЕК көлемінде өтемақы төленгені есімізде. 
Дегенмен, әуе компаниясы мен сақ тандыру 
компаниялары аса қатты жауапкершілікке 
тар тылған жоқ. 

Қауіпсіздік туралы сөз қозғалғанда ойға 
оралатын тағы бір өзекті мәселе – псев-
доқауіпсіздік пен сол үшін пара беру үрдісі. 
Айталық, сол ұшақ апаты орын алған соң 
жолаушылар тасымалы саласы толығымен 
тексеруден өтеді. Басқа салаларда да солай. 
Кейін бұл науқан тексерудің тұрақты фор-
масына айналады. Себебі, жақсы нәтиже 
үшін кәсіпорын, ұйым бас шылары, кәсіп 
иелері тексеру жүргізетін уәкілетті органға 
пара береді.

Бұл ретте, пара бергеннен қауіпсіздік 
нұсқауларын орын даған тиімдірек. Егер 
тек серу жүргізетін құзырлы орган пара алу 
үшін орын далуы мүмкін емес талап тардың 
бір түрін ойлап тапса, бірден бірнеше 
құқық қорғау органына шағымдану қажет. 
Ал, тексеру науқаны – шағымдану үшін ең 
қолайлы уақыт. Мысалы, өрт қауіпсіздігін 
қадағалау шы инспектор кәсіпкерге тексе-
ру нәтижесінде кемшілік бол мауы үшін 
пара бер деп ишара етсе, ең дұрыс шешім 
– оның үстінен тергеу комитеті мен проку-
ратураға бір уақытта шағымдану. Бас қаша 
айтқанда, азаматтар да қауіпсіздік, күштік 
құры лымдар арасындағы қай шылықтар 
мен бәсекелестікті өз құқығын қорғау үшін 
тиімді пайдалана алады. Ал, псевдоқа-
уіпсіздік үшін пара беру – сыбайлас жем-
қорлықтың ақыры кісі өліміне алып ке-
летінінің айқын мысал дарының бірі.

Террорлық ұйымдар мен терроризмге қарсы күреске бағытталған арнайы 
қызметтердің пайда болуы – адам өмірінің қымбаттауының салдары. Қазіргі 
таңда қауіпсіздік культі санамызға мықтап орныққан. Сондықтан кез келген 
төтенше жағдай орын алғанда қабылданатын негізгі шара – жауапкершілікті 
бұрынғыдан да қатаңдатып, бақылаудың жаңа нысандарын енгізу. Бұл – бүкіл 
әлемде болып жатқан үрдіс.

Биболат СӘТЖАН,
«Сыр бойы»Sb

Биыл КСРО және 
Қазақстанның Халық 
артисі, Халық қаһарманы 
Роза Бағланованың 
туғанына 100 жыл толды. 
Осыған орай елімізде аты 
аңызға айналған әншінің 
құрметіне арналған түрлі 
іс-шаралар өтуде.

Мерейтойлық іс-шараның бірі 
Н.Бекежанов атындағы облыстық 
академиялық музыкалық драма 
театрында облыстық филармо-
нияның ұйымдастыруымен өтті. 
Концерт «Дала қызғалдағы» деп 
аталады. 

Дархан даламыздың дара 
тұлғасы, ән әлемі падишасы-
ның құрметіне арналған концерт 
Тұрмағамбет атындағы халық 
аспаптар оркестрінің сүйемел-
деуімен өтті. Концертте «Томи-
рис» би ансамблі, Қазақстанның 
еңбек сіңірген артисі Күлән Қа-
лымбетова, Мәдениет саласы-
ның үздігі Ақмарал Ноғайбаева, 
«Құрмет» орденінің иегері Самал 
Байсейт ова, республикалық бай-
қаулардың лауреаттары Сымбат 
Тасбергенова, Мағжан Аман-
жолов, Ақылбек Табынбаев, Мақ-
сат Мақұлбеков, Айдос Шадаев, 

Жания Жанболатқызы, Айгерім 
Ахметова, Камила Тауекелова 
өнер көрсетіп, ұлы әншінің ре-
пертуарындағы әндерін көрермен 
қауымға тарту етті. Кеште «Асыл 
арман», «Әдемі-ау», «Кестелі ора-
мал», «Сыр гүлі», «Ахау-керім», 
«Іңкәрім-ай», «Сәулем-ай», «Ақ-
маңдайлым», «Сен ғана», т.б. ән-
дері шырқалды.

Роза Тәжібайқызы − Халық 
қаһарманы атағына ие болған 
Қазақстандағы жалғыз әнші. Ол 
өмірінің 70 жылынан астам уақы-
тын сахнада өткізіп, әлемнің 50-

ден аса елінде болып, 25 тілде 
ән шырқаған. Сөйтіп, жарты ға-
сырдан астам уақыт бойы қазақ 
халқының дәстүрлі мәдениеті 
мен кәсіби өнерінің өркендеп, 
әлемдік аренаға шығуына үл-
кен үлес қосты. Жезтаңдай әнші 
Ленин, «Еңбек Қызыл Ту», «Ха-
лықтар достығы» ордендерімен 
марапатталып, еліміз тәуелсіздік 
алған соң «Құрмет», «Отан» ор-
дендерін иеленген.

Ол − эстрада саласында 
әлемнің ең талантты әншілерімен 
теңдес, ерекше дарын иесі. Ән-

шінің орындауындағы Абайдың 
«Желсіз түнде жарық ай», компо-
зитор М.Төлебаевтың «Қақтаған 
ақ күмістей кең маңдайлы», 
С.Мұхамеджановтың «Жарқ ет-
пес қара көңілім не қылса да» 
әндері Қазақ радиосы фонотека-
сында сақтаулы. Орындауындағы 
әндер бірнеше рет күйтабаққа 
жазылып, қазақ музыка мәдение-
тінің алтын қорына енген.

Роза Бағланованың әндері қа-
зақ барда адалдық пен парасат-
тылық, әсемдіктің тұмарындай 
болып жарқырай бермек.

Аружан ЕРАЛЫ,
«Сыр бойы»Sb

Адам өмірінің бағасын 
қалай арттыра 
аламыз?

Дала қызғалдағы


